
LU GOLF 
 

Trattatìv ra qua  
trattatìv ra dda: 
nunn’han’ vulùt arraggiunà. 
C’ha fatt’ Saddam Hussein? 
Se ye sch-caffàt nda lu Kuwait, 
e ha ditt quà yè ’ngasa mia. 
 
Nu lu spunta mangh’ se cala Crist’, 
nun gi arragiòn’, yè cape tuòst’!  
Yè cùm nu cuàn’ cu l’uòss  ’ngànn’, 
nu lu lassa mangh’ se lu scuann’. 
 
Nun ze capisce niend’, 
se parla re uèrra Sand’: 
quann’ mmài i Sand’ hàn fatt’ la uèrra, 
pe nu muzzech’ re tèrra. 
 
A se rhàn a re màn, 
cùm na morra re càn’. 
 
Tutt’ gli iuòrn’ la televisiòn’, 
n’av’ ngiutùt’ lu mulòn’… 
che re dozzina àrd’: 
vìr quand’ so busciàrd’! 
A primmàtt- grand chirurgia, 
a po-i  bistur’ han’ pers’ la via, 
nunn’àn fatt’ manch’ l’appendicita, 
ca pur’ re stintìn èrn’ accuàt’. 
 
Parèrn’ i Barnad’ re lu còr!... 
a lu ruimila ancora se mòr’. 
Pover’ cristiàn’ ca sò a la uèrra, 
per l’alma re lu petrolie sott’ tèrra, 
ass’ ca ddà nun g’èra niend’, 
nunz muvìa mangh’ lu viend’. 
 
Tutt’ i sold’ ca spennen’ pe lu Kuwait, 



avessen’ luàt’ ra nda gli uài  
i paìs sottosviluppàt’,  
ca morène pe na scorza re patàt’. 
 
P’aggiustà stu munn’ malàt’, 
ca fac’ acqua ra tutt’ gli làt, 
avessa scenn’ n’atu Salvator’, 
sta vota… pe mett’ ngroc’ a lòr. 


